
«ՌՖԵԻ» հատուկ կոնստրուկտորական բյուրո» փակ բաժնետիրական ընկերությունը  «Երևանի մաթեմատիկական 
մեքենաների գործարան» փակ բաժնետիրական ընկերությանը միացման ձևով վերակազմակերպելու մասին»
[bookmark: _Hlk57819547] ՀՀ կառավարության որոշման նախագծի կապակցությամբ շահագրգիռ գերատեսչություններից ստացված
 առարկությունների և առաջարկությունների վերաբերյալ

	Առարկության, առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն

	1
	2
	3

	ՀՀ ֆինանսների նախարարություն
/13.11.2020թ․,           01/11-1/16899-2020/
	ՀՀ ֆինանսների նախարարությունն ուսումնասիրել է «ՌՖԵԻ» հատուկ կոնստրուկտորական բյուրո» փակ բաժնետիրական ընկերությունը «Երևանի մաթեմատիկական մեքենաների գործարան» փակ բաժնետիրական ընկերությանը միացման ձևով վերակազմակերպելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն։


	ՀՀ արդարադատության նախարարություն
/27.11.2020թ․, 01/27.2/26414-2020/
	««ՌՖԵԻ» հատուկ կոնստրուկտորական բյուրո» փակ բաժնետիրական ընկերությունը  «Երևանի մաթեմատիկական մեքենաների գործարան» փակ բաժնետիրական ընկերությանը միացման ձևով վերակազմակերպելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն։


	ՀՀ վարչապետի աշխատակազմի կադրերի և
անձնակազմի կառավարման վարչություն
/02/09.6/51702-2020, 14.12.2020/

	Առաջարկում եմ Նախագծի 1-ին կետում հստակեցնել «ՌՖԵԻ» հատուկ կոնստրուկտորական բյուրո» ՓԲ և «Երևանի մաթեմատիկական մեքենաների գործարան» ՓԲ ընկերությունների գտնվելու վայրերը:







Առաջարկում եմ Նախագծով սահմանել կետ, որը պետք է կարգավորի իրավահաջորդությունը: Մասնավորապես, ամրագրել, որ «ՌՖԵԻ» հատուկ կոնստրուկտորական բյուրո» ՓԲ ընկերությունը «Երևանի մաթեմատիկական մեքենաների գործարան» ՓԲ ընկերությանը միացնելուց հետո միացած իրավաբանական անձի իրավունքները և պարտականություններն անցնելու են «Երևանի մաթեմատիկական մեքենաների գործարան» ՓԲ ընկերությանը՝ փոխանցման ակտին համապատասխան, ինչը համահունչ կլինի Քաղաքացիական օրենսգրքի 64-րդ հոդվածին:
	Չի ընդունվել:
Վերակազմակերպման որոշման նախագծում Ընկերությունների գտնվելու վայրեր նախատեսելը սահմանված չէ որևէ իրավական ակտով, հետևաբար դրանք նախատեսելու անհրաժեշտություն չկա:


Չի ընդունվել:
Նախագծով հստակ սահմանվել է, որ 
«ՌՖԵԻ» հատուկ կոնստրուկտորական բյուրո» փակ բաժնետիրական ընկերությունն է միանում «Երևանի մաթեմատիկական մեքենաների գործարան»» փակ բաժնետիրական ընկերությանը:
Միացման հետ կապված իրավունքների և պարտականությունների անցումը կարգավորվում է ՀՀ քաղաքացիական օրենսգրքի 64-րդ հոդվածի 2-րդ մասով և նախագծում նույն դրույթը կրկնելու անհրաժեշտություն չկա:

	ՀՀ վարչապետի աշխատակազմի իրավաբանական վարչություն
/02/09.6/51702-2020, 14.12.2020/

	«Բաժնետիրական ընկերությունների մասին» ՀՀ օրենքի 20-րդ հոդվածի 2-րդ մասի համաձայն՝ միացման ձևով վերակազմակերպման մասին որոշումը պետք է ընդունվի յուրաքանչյուր միացող ընկերության ժողովում, որը պետք է հաստատի նաև միացման պայմանագիրը, փոխանցման ակտը, միացման կարգն ու պայմանները, ինչպես նաև միացող յուրաքանչյուր ընկերության բաժնետոմսերի և այլ արժեթղթերի փոխարկման կարգն այն ընկերության բաժնետոմսերի և (կամ) այլ արժեթղթերի, որին միանում են: Մինչդեռ, նախագծի 2-րդ կետի 1-ին ենթակետով միացման կարգի ու պայմանների և արժեթղթերի փոխարկման կարգի նախապատրաստում չի նախատեսվում, ինչը խնդրահարույց է:
	Ընդունվել է:
Նախագծում կատարվել է փոփոխություն:

	ՀՀ տարածքային կառավարման և ենթակառուցվածքների նախարարություն
/02/09.6/51702-2020, 14.12.2020/

	«ՌՖԵԻ» հատուկ կոնստրուկտորական բյուրո» փակ բաժնետիրական ընկերությունը «Երևանի մաթեմատիկական մեքենաների գործարան» փակ բաժնետիրական ընկերությանը միացման ձևով վերակազմակերպելու մասին» ՀՀ կառավարության որոշման նախագծի վերաբերյալ առաջարկում ենք նախագիծը համապատասխանեցնել «Բաժնետիրական ընկերությունների մասին» ՀՀ օրենքի 20-րդ հոդվածի 2-րդ և 3-րդ մասերի պահանջներին։
Միաժամանակ հայտնում ենք, որ ՀՀ կառավարության 24.10.2019 թվականի № 1476-Ա որոշման մեջ նշված է «Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերություն, մինչդեռ նախագծում ընկերության անվանումը ձևակերպված է՝ «ՌՖԵԻ» հատուկ կոնստրուկտորական բյուրո» փակ բաժնետիրական ընկերություն:
	Ընդունվել է մասնակի:
Որոշման նախագծում ընկերության անվանումը ձևակերպված է Իրավաբանական անձանց պետական ռեգիստրի գործակալությունում գրանցված և ընկերության կանոնադրության մեջ նշված անվանմամբ:









